
Аннотация. Мақолада ёш футболчиларни техник-таткик тайёргарлиги 

масалалари ёритилган бўлиб, унда, муаллиф томонидан тажрибаларда асосланган, 

таклиф қилинган ўйин машқларидан ташкил топган услубият футболчиларнинг техник-

таткик маҳоратини тезкор ва сифатли такомилаштириши ҳамда индивидуал техник-

таткик тайёргарлигини индивидуал таркибий қисмларига танлаб таъсир кўрсатиши 

ёритилган. 

Калит сўзлар: футбол, ҳаракат амаллари, техника, тактика, техник-тактик 

тайёргарлик, ўйин ҳаракатлари, ўргатиш, тўп билан ишлаш. 

THE STYLE OF ORGANIZING TECHNICAL-TACTICAL TRAINING OF 

YOUNG PLAYERS. 

Abstract. The article deals with the technical and technical training of young players, in 

which the author's experimental technique, consisting of the proposed game exercises, quickly 

and qualitatively improves the technical skills of the players and selectively affects the individual 

components of individual technical training. 

Key words: football, motor actions, technique, tactics, technical and tactical training, 

game movements, training, ball handling. 

СТИЛЬ ОРГАНИЗАЦИИ ТЕХНИКО-ТАКТИЧЕСКОЙ ПОДГОТОВКИ 

ЮНЫХ ИГРОКОВ. 

Аннотация. В статье рассматриваются вопросы технико-технической 

подготовки юных игроков, в которой авторская опытная методика, состоящая из 

предложенных игровых упражнений, быстро и качественно совершенствует техническое 

мастерство игроков и избирательно воздействует на отдельные компоненты 

индивидуальной технической подготовки. 

Ключевые слова: футбол, двигательные действия, техника, тактика, технико-

тактическая подготовка, игровые движения, тренировка, работа с мячом. 

 

Замонавий футболда барча ҳаракат амаллари мақсадга йўналтирилган ва рационал 

бўлиши учун ёш футболчиларни мос равишдаги умумий ва махсус техник-таткик 

тайёргарлигини яхшилаш зарур бўиб, у, ўйин ҳаракатларининг асоси ҳисобланади ва 

онгнинг фаол иштирокида ўз ҳаракатларини бошқариш қобилиятини ривожлантиришдан 

иборат. 

Ҳаракат кўникмасини шакллантириш пайтида, ёш футболчиларда техник усул ва 

унинг элементлари тўғрисида ҳаракат тасаввури юзага келади. Улар, қисқа вақт ичида 

хилма хил ҳаракатларни бажаришлари, ҳар қандай ўйин ҳолатида тезкор қарор қабул 

қилишлари ва бунда, югуриш тезлигини назорат қилишлари, дарвозагача бўлган масофани 

баҳолашлари, яхши реакцияга эга бўлишлари, майдондаги ҳар хил ҳолатлардан туриб 

дарвозага қарата аниқ зарба беришлари, тезкор қарор қабул қилишлари, фазо ва вақт 

чегараланган, айрим пайтларда рақиб томонидан босим ўтказилган  ҳолатдаги ўйин 

пайтида юзага келадиган вазифаларни ҳал қилишлари керак. Агарда, жамоа техник 

жиҳатдан тайёргарлиги юқори, кучли, ўз малакаси ва маҳоратини юқори даражада кўрсата 

оладиган футболчилардан ташкил топган бўлса, унда, рақиб устидан ғалаба қозониш 

имконияти юқори бўлади. Замонавий футбол қарма-қаршиликни юқори даражада 

бўлишини, ўйинни чиройли олиб бориш малакасини – самарали хужум қилиш, моҳирона 

ҳимояланишни ҳисобга олади, бундай ҳолатда, ўйинчиларни муваффақият қозониши 

қийин бўлади, техник усуллар кўпинча автоматик тарзда бажарилади, лекин бу, кўп йиллик 

тренировка ва ўйинчиларни мос равишдаги мусобақа тажрибаси бўлгандагина мумкин 

бўлади. 

Р.Нуримовнинг фикрига кўра: «футбол техникасини ўрганишни бошлаш учун, 

биринчи навбатда, мос равишдаги етукликка эга бўлиш зарур. Етуклик – танани ўсишини 

маълум даражасини ва бу билан боғлиқ бўлган қон айланиши, нафас аъзолари ва марказий 

асаб тизимини ишлашини англатади; бунда, диққат, биринчи галда, тананинг ўсиши ва 

вазнида эмас, балки ёш футболчиларнинг ички аъзоларини фаолиятини тавсифлайдиган 

сифат ўзгаришларида акцентлаштирилади [1]. Футбол техникасини яхши жисмоний ва 

психологик тайёргарлик пайтида ўзлаштириш мумкин ва у, футболчида ўйин вақтидаги 

кутилмаган қўзғатувчиларга нисбатан самарали жавоб ҳаракатларини танлаш пайтида асаб 

тизими аъло даражада функция қилганидагина натижавий бўлишини таъкидлаш мумкин. 

 Тўп билан бир неча ойгина контактда бўлмаган ўйинчи маълум даражадаги 

қийинчиликларга учрайди, айниқса техникада – тўпга ета олмайди, позицияни нотўғри 

танлайди, тўпни ҳис қилмайди ва амалиёти бўлмаганлиги туфайли оёқлари ва импульс-

буйруқлар жўнатадиган асаб марказлари ўртасида ишлаб чиқилган алоқалар кучсизланади, 

ҳаракатлар координацияси бузилади ва ўйинчи катта тезлик пайтида хатоликка осон  йўл 

қўяди. 

Демак, ўйин техникасини такомиллаштириш бўйича ўқув-тренировка жараёнини 

узоқ муддатга тўхтатиш мумкин эмас, чунки техник-тактик тайёргарлик бир йил ёки 

босқичнинг вазифаси эмас, балки йил давомида техник усуллар ва тактик ҳаракатларни 

барча арсеналини юқори кўникма даражасигача етказиб ўзлаштириш мақсадидаги доимий 

жараёндир. 

 Педагогик кузатишлар футбол бўйича машғулотарда ўтказилган бўлиб, ундаги 

вазифалар усулларни рационал танлаш, ишни амалга оширишнинг аниқ ташкилий 

шакллантириш, олинган маълумотларни мақсадга йўналтирилган қайта ишлаш ва таҳлил 

қилиш йўли билан ҳал қилинган. Асосий педагогик тажрибаларда ёш футболчиларнинг 

техник-тактик тайёргарлигини такомиллаштиришнинг оптимал усуллари асосланган ва 

уни тренировканинг йиллик циклида такомиллаштириш самарадорлиги аниқланган.  

Тадқиқотнинг учинчи босқичида педагогик тажрибада олинган натижаларни 

математик-статистик қайта ишлаш амалга оширилган. 

 Индивидуал тактик ҳаракатларга ўргатишнинг кетма-кетлиги қуйидагича бўлди: 

ўрганилаётган усул тушунтирилганидан ва кўрсатиб берилганидан кейиноқ, ёш 

футболчилар уни енгиллаштирилган шартлар асосида бир мунча вақт бажаришган (жойида 

туриб, секинлаштирилган суръатда, рақибнинг қаршилигисиз ва ҳ.к.). Кейин, машқни 

бажаришга тренернинг кўрсатмаси доирасида ҳаракат қиладиган рақиб қўшилган. Унинг 

ҳаракатлари доираси секин-аста кенгайтирилган ва шуғулланувчилар ўртасидаги 

яккакураш рақобатчилик характерига эга бўлган. Ва охир оқибатда, ўрганилаётган усул 

ҳаракатли ва ўқув ўйинларида, ўйин машқларида мустаҳкамланган.  

Дарвозага қарата зарба беришларни ўрганиш пайтида, биз томондан қуйидаги 

машқлар тавсия қилинган: 

1. Танланган нишон бўйича. Деворда бир нечта нишонлар тасвирланади (квадратлар, 

доиралар). Ўйинчилар 10-12 метр масофадан туриб ҳаракатсиз турган тўпга зарба 

беришади. Навбатдаги зарбани бераётган ўйинчи, тўпни йўналтирадиган нишонни 

олдиндан кўрсатади. 

2. Кўрсатилган нишон бўйича. Шуғулланувчилар рақамланган дарвоза тасвирланган 

девор қаршисида жойлашишади. Ҳар бир иштирокчи тренер томонидан олдиндан 

кўрсатилган рақамга қарата зарба беради. 

3. Думалаб келаётган тўпга. Шуғулланувчилар кўтариб ўтиладиган унча катта 

бўлмаган дарвозадан 36-40 метр масофадан туриб, ушбу нишонга қараб тўпни тепиб олиб 

боришади ва олдида думалаб кетаётган тўпга ҳар хил масофадан зарба беришади. 

4.   Тўпни тўхтатмасдан туриб зарба бериш. Шуғулланувчилар шерикларини ён 

томондан, орқадан ва олд томондан пастдан йўналтирилган тўпларига дарвозага қарата 

зарба беришади. Ўйинчи, тўпни қайси томондан келишига боғлиқ ҳолда мос равишдаги 

оёғи билан зарба беради. 

5. Тўпни кўкраги билан тўхтатганидан кейин зарба бериш. Шуғулланувчилар 

дарвозадан 10-12 метр масофада унга орқаси билан турган позицияни эгаллашади.  

Шериклари уларга тўпни юқоридан йўллашади, улар тўпни кўкраклари билан 

тўхтатиб, оёқларига тўғрилаб олишади ва дарвозага қарата зарба беришади. 

6.  Учиб келаётган тўпга зарба бериш. Ўйинчи дарвоза қаршисида 10-12 метр 

масофада туради. Унинг шериги ён томондан тўпни шундай узатадики, зарба берадиган 

ўйинчи югуриб келиб, учиб келаётган тўпга дарвозага қарата зарба бера олиши керак. 

7. Рақибнинг таъқибидан кейин зарба бериш. Ўйинчи жарима майдончаси чизиғидан 

7-8 метр масофада туради. Шериги, унинг ортида 5-6  метр масофада туради. Ўйинчи тўпни 

дарвоза томон тепиб олиб юради, шериги тўпга зарба беришига қаршилик кўрсатишга 

уринган ҳолда, уни таъқиб қилади. 

8.  Финт ва зарба бериш. Ўйинчи тўпни дарвозадан 16 метр масофада турган 

тўсиннинг ўнг (чап) томонидан тўпни оёғи билан тепади, кейин тўсинни ўнг (чап) 

томонидан айланиб ўтиб, дарвозага қарата зарба беради. 

9. Жарима майдончаси чизиғидан зарба бериш. Бир нечта ўйинчилар жарима 

майдончаси чизиғида марказий доирага қараб туришади. Уларнинг олдида 6-7 метр 

масофада тўплар қўйилади. Ўйинчилар тренернинг сигнали бўйича тўпларга қараб тез 

югуришади, уларни оёқлари билан ушлаб, айланиб олишади ва дарвозага қараб тепиб олиб 

келишади. Дарвозага зарба бериш жарима майдончаси чизиғидан амалга оширилади.  

10.  Коридордан ўтгандан кейин зарба бериш. Дарвоза қаршисида жарима майдончаси 

чизиғидан 5 метр масофада марказий доира йўналишида ҳар бир 3 метр масофада 4 та 

устун ўрнатилади. 

Шуғуланувчиларнинг бири коридордан бир неча қадам нарида ён томонда туради.  

Қолганлар марказий доирада жойлашади. Биринчи иштирокчи тўпни биринчи 

устунга қадар тепиб олиб боради ва уни коридордан ташқарида турган ўйинчига пастдан 

тепиб узатади. Ушбу ўйинчи тўпни биринчи ўйинчига қайтаради ва у, тўпни кейинги 

устунга қадар тепиб олиб боради ва уни яна коридордан ташқарида турган ўйинчига 

узатади ва ҳ.к. Биринчи ўйинчи охирги устундан ўтганидан кейин жарима майдонига 

киради ва дарвозага қарата зарба беради. Сўнгра, ушбу машқни кейинги ўйинчи бажаради. 

Машқни ўзлаштирилишига қараб, кейинчалик ўйинчилар тўпни бир марта тепиш билан 

бир-бирига узатишади. 

 Жамоа ўйинчилари ўйин вақтида ўзаро ҳаракат қилишганида ҳар хил тактик 

комбинацияларни амалга оширишади – бу, ҳар хил тактик вазифаларни ҳал қиладиган 

иккита ёки бир нечта ўйинчиларнинг ҳаракатларидир. Тренер, ёш футболчиларни тактик 

комбинацияларга ўргатиши пайтида, битта звено ёки чизиқ ўйинчилари, жумладан ҳар хил 

звеноларда (иккита, учта ва ундан кўп ўйинчилар) ўйнайдиган футболчилар ўртасида ўзаро 

ҳамжиҳатлик ва уйғунликка эришишга интилиши керак. Ёш футболчилар зарурий техник 

усулларни, маълум даражадаги назарий билимларни ва ўйинчилар ўртасида ҳамкорликда 

ҳаракат қилишни ўзлаштириши даражаларига кўра, уларни жамоавий тактик ҳаракатларга 

ўргатишга ўтиш мақсадга мувофиқ, бунда, ҳар бир ёш футболчининг мойилликлари ва 

имкониятларини ҳисобга олиш муҳимдир. 

Ёш футболчиларнинг ўқув-тренировка амалиётида ўйин машқларини кенг қўллаш 

тавсия қилинади ва улар ёрдамида маълум бир тактик ҳаракатларни ривожлантириш, 

қўйилган вазифалар ва шуғулланувчиларнинг тайёргарлиги даражасига боғлиқ ҳолда 

ўйинчилар сонини ва майдоннинг катталигини ўзгартириш билан ўйинчилар ўртасида 

ўзаро ҳамкорликни ва ўзаро алоқани ишлаб чиқиш мумкин бўлади. 

Ёш футболчиларни жамоавий тактик ҳаракатларга ўргатишнинг асосий воситаси 

ўқув ўйини ҳисобланади. Уни бошлашдан олдин, тренерга ўйин сценарийсини ишлаб 

чиқиш ва ўйинчилар билан зарурий суҳбат ўтказиш, ўқув ўйини вақтида эса – 

ўйинчиларнинг битта гуруҳидан бошқаси олдига, алоҳида ҳолатларда танбеҳ ва 

кўрсатмалар бериш билан ҳаракатланиши тавсия қилинади. Жамоавий тактик 

ҳаракатларни мустаҳкамлаш ва такомилаштириш ўртоқлик ва тақвим ўйинлари жараёнида 

амалга оширилади, аввалига кучсизроқ рақиб танланади, кейин кучи тенг бўлган ва ундан 

кейингина кучли рақиб танланади. Мазкур ўйинларнинг асосий мақсади – жамоани ва ҳар 

бир ўйинчини амалиётда текшириб кўришдан иборат. 

Мусобақа фаолиятини баҳолаш учун индивидуал-жамоавий техник-тактик 

ҳаракатларнинг миқдор ва сифат  кўрсаткичларини таҳлил қилиш қўлланилади. Педагогик 

тажрибани ўтказиш пайтида, биз, ўйинчиларни мусобақа босқичидаги техник-тактик 

ҳаракатларини қайд қилдик. 

Тадқиқот натижаларини қиёсий таҳлили ёш футболчиларнинг ўйин фаолияти 

оптимал шароитларда ўтишини (бу, ўйин фаолиятида жуда муҳим), шу билан бирга, 

қийинлаштирилган шароитларда ўтишини кўрсатади. Барча техник-тактик ҳаракатларнинг 

деярли ярми қийинлаштирилган шароитларда ўтиши футбол учун характерли бўлиб, ушбу 

ҳаракатларнинг ярмини брак ташкил қилади. Тадқиқот давомида барча гуруҳларда ўйин 

фаолиятининг нафақат миқдорий, балки сифат кўрсаткичлари ҳам ўзгаргани кўринади ва 

улар ўзаро анча катта даражада фарқ қилади. 

 Носпецифик воситалар улушини оширилишига, специфик ва носпецифик 

юкламалар хажмини ойма-ой тақсимланишини носпецифик юкламалар улушини июл 

ойида ошириш билан ўзгартирилишига асосланган ёш футболчиларни тайёрлаш 

технологияси жисмоний қобилиятларни, функционал ва техник-тактик тайёргарликни 

ривожланиши даражалари бўйича анча юқори суммар самарани таъминлайди. 

Ишлаб чиқилган машқлар тизими йил давомида қўлланганидан кейин назорат ва 

тажриба гуруҳи футболчилари иштирокида 12 та ўйин қайд қилинди. Тажриба гуруҳида 

тўпни узатишни, айланиб ўтиш ва тўпни тортиб олишни бажариш пайтида, дарвозага зарба 

бериш сифатида, техник-тактик ҳаракатларнинг умумий сонида ишончли устиворлик 

аниқланган. Тажриба гуруҳи томонидан бажарилган гуруҳли ўзаро ҳаракатларнинг 

умумий миқдори 15 марта кўп ва уларни бажариш ишончлилиги юқори бўлган. 

Мусобақалар вақтида киритилган тўпларни таҳлил қилиш, ўйинни кўп усулли 

комбинацияларни устивор қўллаш билан олиб боришнинг танланган манераси 

ўйинчиларнинг спорт маҳоратини ўсиб бориши билан ўйин натижасига таъсир 

кўрсатишини ортиши анъанасига эга эканлигини кўрсатади. Тажриба гуруҳи 

мусобақаларда 28 та тўп киритган, назорат гуруҳи эса – 15 та. Ўйинни олиб боришнинг ҳар 

хил тактик схемаларини қўллаш пайтида, 13-14 ёшли тажриба гуруҳи футболчилари 5 

нафар яримҳимоячилар (3-5-2) билан ва 4 нафар яримҳимоячилар (3-4-2-1) билан жамоавий 

ҳаракатларни муваффақиятли ўзлаштиришган. 

Таклиф қилинган ўйин машқларидан таркиб топган тренировканинг тажрибада 

асосланган услубияти ёш футболчиларнинг техник-тактик маҳоратини тез ва сифатли 

ўсишига кўмаклашади ҳамда уларнинг индивидуал техник-тактик тайёргарлигини маълум 

бир таркибий қисмларига танлаб таъсир қилиш имконини беради. 

Тренировка юкламаларини  йиллик циклда тақсимлашнинг тажриба усули 

тезкорлик қобилиятларини (югуриш 10 м – 7,8%, югуриш 50 м – 3,8%), чидамлиликни 

(югуриш 3000 м – 11,2%) ва тезкор-куч сифатларини (10,7%) ривожланиши даражасини 

сезиларли ортишига, функционал тайёргарлик даражасини анча ортишига, ўйин 

усулларини бажаришнинг ҳар хил шароитларида техник-тактик ҳаракатлар 

кўрсаткичларини яхшилашга  кўмаклашади.  

